Súðavíkurhrepur  fundargerð hreppsnefndar

3.   fundur  kjörtímabilið 1998 – 2002. 

18.   ágúst 1998, kl. 15.00.
 haldinn í fundarsal hreppsnefndar njarðarbraut 14.

Árið 1998,   18. ágúst  kl. 15.10  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn; Salvar Baldursson,  Fjalar Gunnarsson, Anna Lind Ragnarsdóttir, Guðjón Kjartansson, Heiðar Guðbrandsson, og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Heiðar óskaði bókun þess að honum finndist kastað til gerðar dagskrár og gagna  sem löggð eru fyrir fundinn.

Oddviti óskaði dagskrárbreytingartillögu þess efnis að við boðaðan dagskrárlið  nr. 8 bætist tvö tilboð er bárust skrifstofu hreppsins 27. júlí.   Bætist aftan við boðaða dagskrá og verði liðir númer 8.8 og 8.9.

Samþykkt með fjórum atkvæðum H-lista, gegn atkvæði Heiðars Guðbrandssonar.

Oddviti gerði dagskrárbreytingartillögu þess efnis að bréf Vesturvéla hf. dags. 18. ágúst vegna grjótnáms bætist aftan við boðaða dagskrá.  Samþykkt samhljóða.

Dagskrárbreytingartillaga þess efnis að taka inn á dagskrá bréf Vesturvéla hf. vegna tilboðs í Aðalgötu 16.  Tillagan felld með þremur atkvæðum Salvars Baldurssonar, Guðjóns Kjartanssonar og Fjalar Gunnarssonar, gegn atkvæðum Heiðars Guðbrandssonar og Önnu Lindar Ragnarsdóttur.

Heiðar óskaði bókun þess efnis að hann muni leita álits félagsmálaráðuneytis og lögfróðra manna hvort meðhöndlun tilboðs sé með eðlilegum hætti.  

Dagskrá:

1.
Fundir nefnda.

1.1
Fundur fræðslu- og tómstundanefndar 10. ágúst 1998.

2.
Sérkjarasamningur við kennara í Súðavíkurskóla.

3.
Bréf Skeljungs hf. dags. 10. júlí 1998.

4.
Undirbúningur vegna samnýtingarhúss við Grundarstræti.

5.
Tilboð í hús við Holtagötu 2.

6.
Breytt skipan heilbrigðisnefnda á Vestfjörðum.

7.
Bréf Sumarbyggðar hf., vegna tjaldsvæðis.

8.
Kauptilboð í hús í gömlu byggðinni.

8.1
Tilboð sumarbyggðar hf. í ellefu hús og íbúðir.

8.2
Tilboð Grétu Aðalsteinsdóttur í Nesveg 17a.

8.3
Tilboð Auðuns Karlssonar í Grund til flutnings í nýju byggðina.

8.4
Tilboð Auðuns Karlssonar í Aðalgötu 16.

8.5
Tilboð Páls Sveinssonar í Túngötu 11.

8.6
Tilboð Ólínu Torfadóttur í Grund.

8.7
Tilboð Kristínar H. Cecilsdóttur í Árnahús, Aðalgötu 16.

8.8
Tilboð Óðins ehf.

9.
Reglugerð um hættumat vegna ofanflóða, flokkun og nýtingu hættusvæða og gerð bráðabirgðahættumats.

10.
Minnisblað Björns Guðbrands Jónssonar dags. 14.08.1998 vegna sorphirðu í hreppnum.

11.
Bréf Kjartans G. Karlssonar vegna hjalls.

12.
Bréf leikskólastjóra Ísafjarðarbæjar dags. 9. júní 1998.

13.
Ráðningasamningur sveitarstjóra, starfsmannamál.

14.
Erindi frá Vesturvélum dags. 18. ágúst 1998 varðandi grjótvinnslu.



1. Fundir nefnda.

1.1 Fundur fræðslu- og tómstundanefndar 10. ágúst 1998.

Heiðar óskar bókunnar þess efnis að sveitarstjórn fresti hækkun

verðskrár fyrir leikskólann og vísi því til fræðslunefndar að endurskoða ákvörðun sína á tímum verðhjöðnunnar.

Oddviti gerði að tillögu sinni að fresta afgreiðslu verðskrárinnar, tekið verði nákvæmlega saman hver hækkunin er og lagt fyrir hreppsnefndarfund 8. september nk.   Samþykkt samhljóða.

Sveitarstjóri og skólastjóri gerðu grein fyrir hvað hefur verið gert til þess að ráða kennara til starfa við Súðavíkurskóla.

Fundargerðin lögð fram og samþykkt að öðru leyti.

2. Sérkjarasamningur við kennara í Súðavíkurskóla.

Drög að samningi kynnt hreppsnefnd. Sveitarstjóra og skólastjóra er falið að ná samningum við kennara og semja við Kennarasamband Íslands.

Hreppsnefnd er sammála um að 13. grein samningsins verði endurskoðuð þannig að samningsaðilar geri sér grein fyrir að í samningnum er verið að gera tilraun með breytt fyrirkomulag og að aðilar verið ásáttir um að hægt verði að endurskoða vinnufyrirkomulag, en launakjör séu bundin til loka samningstíma aðalkjarasamnings.  Samþykkt að leggja samningsdrögin fram.

3. Bréf Skeljungs hf. dags. 10. júlí 1998.

Sveitarstjóra falið að tilkynna Skeljungi hf. að Súðavíkurhreppur ætli ekki að hefja sölu á  olíuvörum og ítreka fyrri afstöðu hreppsnefndar.

4. Undirbúningur vegna samnýtingarhúss við Grundarstræti.

Hreppsnefnd er sammála um að fela sveitarstjóra að hefja undirbúning vegna hönnunnar samnýtingarhúss, þar sem fyrir yrði komið sem mestum hluta þeirrar þjónustu sem er starfrækt í gömlu byggðinni og gera olíufélögunum grein fyrir því.

5. Tilboð í hús við Holtagötu 2.

Anna Lind Ragnarsdóttir vakti athygli á vanhæfi sínu og vék af fundi.

Samþykkt samhljóða að taka tilboði Garðars Sigurgeirssonar.   

Hér kom Anna Lind aftur á fund hreppsnefndar.  Varðandi minnisblað um frágang er hreppsnefnd sammála um breyta brunnum á lóð, breyta vatnssalernum og fella niður hurð í borðstofu.  

6. Breytt skipan heilbrigðisnefnda á Vestfjörðum.

Bréf Heilbrigðiseftirlits Vestfjarða dags. 4. ágúst 1998 lagt fram.    

7. Bréf Sumarbyggðar hf., vegna tjaldsvæðis.

Hreppsnefnd er sammála erindi Sumarbyggðar hf., um að nýta lóðina við Nesveg 1 og leikskólalóðina við Engjaveg fyrir tjaldsvæði.   Sveitarstjóra falið að láta fjarlægja grunn leikskólans og hússins við Nesveg 1, og tyrfa yfir sem fyrst.  Hreppsnefnd er samála um að urða þessar rústir í fjörunni neðan Njarðarbrautar 14.

8. Kauptilboð í hús í gömlu byggðinni.

8.1 Tilboð sumarbyggðar hf. í ellefu hús og íbúðir.

Heiðar benti á að hugsanlega gætu hreppsnefndarmenn sem tengjast eignaraðild að félaginu verið vanhæfir.

Oddviti  gerði að tillögu að taka tilboði Sumarbyggðar hf.  Samþykkt með fjórum atkvæðum, Heiðar Guðbrandsson sat hjá.

8.2 Tilboð Grétu Aðalsteinsdóttur í Nesveg 17a.

Hreppsnefnd samþykkti að selja Sumarbyggð hf., Nesveg 17a.

8.3 Tilboð Auðuns Karlssonar í Grund til flutnings í nýju byggðina.

Oddviti gerði að tillögu sinni að ganga að tilboði Auðuns Karlssonar í Grund að því tilskyldu að skipulagsnefnd og skipulagsarkitekt finni húsinu stað í nýju byggðinni.  

Heiðar gerði að tillögu sinni að fresta ákvörðun um sölu Grundar og Aðalgötu 16.

Frestunartillaga Heiðars fellur á jöfnu, með henni voru Anna Lind og Heiðar, á móti voru Salvar og Guðjón.  Fjalar sat hjá.

Tillaga oddvita um sölu Grundar til Auðuns Karlssonar.  Með tillögunni eru Salvar og Guðjón, á móti Heiðar og Anna Lind.  Fjarlar sat hjá.

Tillagan fellur á jöfnum atkvæðum.

8.4 Tilboð Auðuns Karlssonar í Aðalgötu 16.

Hreppsnefnd ítrekar afgreiðslu frá 18. september 1997 um að húsið er ekki til sölu.

8.5 Tilboð Páls Sveinssonar í Túngötu 11.

Hreppsnefnd er sammála um að gera Páli Sveinssyni gagntilboð.

8.6 Tilboð Ólínu Torfadóttur í Grund.

Hreppsnefnd er sammála um að hafna tilboðinu.

8.7 Tilboð Kristínar H. Cecilsdóttur í Árnahús, Aðalgötu 16.

Hreppsnefnd ítrekar afgreiðslu frá 18. september 1997 um að húsið er ekki til sölu.

8.8 Tilboð Óðins ehf.

Hreppsnefnd samþykkti að selja Sumarbyggð hf., Nesveg 15a og 17a.

9. Reglugerð um hættumat vegna ofanflóða, flokkun og nýtingu hættusvæða og gerð bráðabirgðahættumats.

Drög að reglugerð lögð fram.

10. Minnisblað Björns Guðbrands Jónssonar dags. 14.08.1998 vegna sorphirðu í hreppnum.

Hreppsnefnd er sammála um að láta Björn Guðbrand Jónsson vinna samantekt um jarðgerð og soprhirðu í Djúpinu eins og fram kemur í minnisblaði hans.

11. Bréf Kjartans G. Karlssonar vegna hjalls.

Þar sem verið er að semja reglugerð um nýtingu hættusvæða er hreppsnefnd ekki tilbúin til að afgreiða erindið, en  felur sveitarstjóra að gera Kjartani Geir grein fyrir afgreiðslu málsins. 

12. Bréf leikskólastjóra Ísafjarðarbæjar dags. 9. júní 1998.

Bréfið lagt fram.   Sveitarstjóra falið að gera bréfriturum grein fyrir því að Súðavíkurhreppur hefur ráðið starfsmann til að sinna þessari þjónustu og boðið Bæjarstjórnum Ísafjarðar- og Bolungarvíkurbæjar þessa þjónustu. 

13. Ráðningasamningur sveitarstjóra, starfsmannamál.

Hér vék sveitarstjóri af fundi.

Ráðningarsamningur sveitarstjóra samþykktur með fjórum atkvæðum, Heiðar sat hjá.

Hér mætti sveitarstjóri á fund.

14. Erindi frá Vesturvélum dags. 18. ágúst 1998 varðandi grjótvinnslu.

Erindið samþykkt en þó þannig að tryggt verði að ef Súðavíkurhreppur þarf að vinna grjót í námunni hamli starfssemi Vesturvéla ekki grjóttöku hreppsins.

Fundargerð upplesin.  Oddviti óskaði eftir athugasemdum við fundargerð.  Engar athugasemdir gerðar.     Fundagerð  samþykkt, fundi slitið kl. 21.35

